
Vi viser til brev frå Alver kommune datert 22.12.2022. Frist for uttale vart sett til 13.01.2023, vi har fått
utsett frist til 10.02.2023.

Det er bede om at vi vurdera vedlagt skisse til løysing for motsegn. Det er lagt ved vedlegg 1 som er
forslagsstillar si løysing som grunnlag for at motsegna vårt kan trekkast, og vedlegg 2 som er
landbruksavdelinga i Alver kommune si vurdering på kvifor eksisterande veg bør stengast med bom
og ikkje ved permanent stenging.

Vår vurdering
Vi ønsker primært ei fysisk stenging av veg i planområdet for å hindre gjennomkøyring av
næringstrafikk. Det må og synleggjerast at ein skal nytte rundkøyringa for å køyre til næringsområdet.

Vi meiner det bør sjåast på andre løysingar for landbruksveg i området for å unngå at det skapar
behov for bommen, eller at dei må køyre rundt på fylkesvegen sidan dette ikkje er ønskeleg. Vi ser det
ligg vegar i området utanfor reguleringsplanane.

Dersom kommunen og forslagsstillar framleis ønsker alternativet med bom, så må det visast til kven
som skal ha ansvar for bommen og som skal halde drift og vedlikehald av den. Ein bom fungera berre
som eit verkemiddel når den er i drift.

Det må då og lagast til rette for snu- og manøvreringsareal på kvar side av bommen. Kommunen må
kunne synleggjere at dette er ei løysing som kan fungere.

Vi vil ikkje trekke motsegna vårt på grunnlag av det som er sendt over til oss per no.

Med helsing

Mats Korneliussen Lillian Bakke Byrknes
leiar rådgjevar
INV - Forvaltning Bergensområdet INV - Forvaltning Bergensområdet

Brevet er elektronisk godkjent og har difor inga handskriven underskrift

